
1. Армијата на Република Македонија,  
2. Републичките сили за заштита и спасување, 
3. Органите на државната власт, 
4. Јавните установи и служби од областа на преду-

чилишното, основното, средното и високото образова-
ние, науката и културата, 

5. Јавните претпријатија и  
6. Трговските друштва. 
 

Член 3 
Потребите од областа на енергетиката, сообраќајот, 

врските, комуналните дејности и градежништвото во 
воена состојба кои се составен дел на документите од 
планот за одбрана, се определуваат од страна на субје-
ктите од член 1 на оваа уредба и истите, освен Армија-
та на Република Македонија  ги доставуваат до Мини-
стерството за одбрана. 

 
Член 4 

Јавните претпријатија и трговските друштва од об-
ласта на енергетиката, сообраќајот, врските, комунал-
ните дејности и градежништвото, потребните финанси-
ски средства за давање приоритет за задоволување на 
потребите на субјектите од член 1 на оваа уредба во во-
ена состојба, ги определуваат за секој субјект посебно, 
во зависност од искажаните потреби на субјектите и 
истите ги доставуваат до Министерството за одбрана. 

 
Член 5 

Доколку јавните претпријатија и трговски друштва од 
областа на енергетиката, сообраќајот, врските, комунал-
ните дејности и градежништвото, од објективни причини 
не се во состојба да дадат приоритет на задоволување на 
потребите на субјектите од член 1 на оваа уредба, трајно 
или за определен временски период, за тоа благовремено 
го известуваат Министерството за одбрана. 

 
Член 6 

Оваа уредба влегува во сила осмиот ден од денот на 
објавувањето во „Службен весник на Република Маке-
донија“. 

 
     Бр. 19-3029/1                      Заменик на претседателот 
29 мај 2007 година                 на Владата на Република 

   Скопје                               Македонија, 
                                           м-р Зоран Ставрески, с.р. 

___________ 
959. 

Врз основа на член 36, став 2 од Законот за Владата  
(„Службен весник на Република Македонија" бр. 59/00, 
12/03, 55/05 и 37/06), Владата на Република Македони-
ја, на седницата одржана на 12.06.2007 година донесе 
 

У Р Е Д Б А 
ЗА ПРИМЕНУВАЊЕ НА РЕГУЛАТИВИТЕ НА 
КОМИСИЈАТА НА ЕВРОПСКИТЕ ЗАЕДНИЦИ ЗА 
РАСПОРЕДУВАЊЕ НА ОДРЕДЕНИ СТОКИ  ВО 

КОМБИНИРАНАТА НОМЕНКЛАТУРА 
 

Член 1 
Со оваа уредба се обезбедува примена на регулати-

вите на Комисијата на Европските заедници за распо-
редување на одредени стоки во Комбинираната но-
менклатура.  

Стоките опишани во колона 1 од табелите се распо-
редуваат во тарифните ознаки од Комбинираната но-
менклатура, опишани во колона 2 од прилозите 1,2, 3, 
4, 5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 
22, 23, 24, 25, 26, 27, 28, 29, 30,  31, 32, 33, 34, 35, 36, 37 
и 38  кои  се составен дел на оваа уредба. 

 
Член 2 

Задолжителните тарифни информации издадени од 
Царинската управа кои не се во согласност со оваа 
уредба  се применуваат најдоцна во период од шест ме-
сеци од денот на влегувањето во сила на оваа уредба. 

Член 3 
Оваа уредба влегува во сила осмиот ден од денот на 

објавувањето во “Службен весник на Република Маке-
донија”.  

 
     Бр. 19-3033/1                 Претседател на Владата  
12 јуни 2007 година               на Република Македонија, 

    Скопје                       м-р Никола Груевски, с.р. 
 

Образложение 
 
Со донесувањето на оваа уредба ќе бидат усвоени 

регулативите на Комисијата на Европските заедници за 
распоредување на одредени стоки во Комбинираната 
номенклатура, донесени во периодот од 2001 до 2006 
година, со што се исполнува обврската на Република 
Македонија согласно Националната програма за усво-
јување на правото на Европската унија, за хармониза-
ција на националното законодавство. 

Уредбата се донесува врз основа на член 36 од За-
конот за Владата со цел да се скрати процедурата и се 
исполни рокот за спроведување на обврските. Со оглед 
на тоа што регулативите на Комисијата на Европските 
заедници за распоредување на одредени стоки се доне-
суваат континуирано повеќе пати во годината, обврска 
на Владата на Република Македонија, ќе биде истите 
редовно да ги усвојува. 

За таа цел, планирано е во следната фаза да биде 
донесен Законот за измена на Законот за царинска та-
рифа, во кој со нов член од Законот ќе се пропише 
можноста за усвојување на предметните регулативи. 

Исто така, дел од регулативите на Комисијата на 
Европските заедници за распоредување на одредени 
стоки кои се наведени во Националната програма како 
обврска за усвојување, се со тарифни броеви кои веќе 
не постојат или се транспонирани во други тарифни 
броеви со измените на ХС2007 и затоа во моментот не 
се усвојуваат. 

Од Генералниот директорат за даноци и царинска 
унија при Советот на ЕУ добиена е информација дека 
се планира во наредниот период спорните регулативи 
да се изменат, па откако измените бидат објавени во 
“Службен весник на ЕУ“, Владата на Република Маке-
донија  ќе може да донесе одлука за нивно усвојување. 

Покрај горенаведеното, со оваа уредба се усвојуваат 
и регулативи за распоредување на одредени стоки во 
Комбинираната номенклатура, кои не се наведени во 
Националната програма за усвојување, поради тоа што 
истите се донесени подоцна, во текот на 2006 година. 

Со донесувањето на Уредбата, покрај тоа што Ре-
публика Македонија ќе ја исполни обврската утврдена 
во Националната програма, се обезбедува правна осно-
ва за еднообразна примена на Комбинираната номенк-
латура за стоките што се распоредени во Прилогот од 
Уредбата. 

Регулативата се усвојува: 
(1) Со цел да обезбеди еднообразна примена на 

Комбинираната номенклатура, составен дел на Регула-
тивата (ЕЕЗ) бр. 1658/87 на Советот од 23 јули 1987, 
неопходно е да се донесат мерки за распоредувањето 
на стоките наведени во Прилог на оваа уредба; 

(2) Регулативата (ЕЕЗ) бр. 1658/87 ги поставува ос-
новните правила за интерпретирање на Комбинираната 
номенклатура. Овие правила се применуваат, исто така 
на било која друга номенклатура која целосно или де-
лумно се базира на Комбинираната или на која се дода-
дени било какви други расчленувања, во поглед на 
примената на тарифата и другите мерки кои се однесу-
ваат на трговијата на стоки; 

(3) Во согласност со овие основни правила, стоките 
опишани во колоната 1 од табелата во Прилогот треба 
да бидат распоредени во тарифната ознака назначена 
во колоната 2, а врз основа на правилата поставени во 
колона 3. 

_______________ 

 
МИНИСТЕРСТВО ЗА ВНАТРЕШНИ РАБОТИ 

960. 
Врз основа на член 417 алинеја 12 од Законот за 

безбедност на сообраќајот на патиштата („Службен 
весник на Рepублика Македонија“ бр. 54/07), министе-
рот за внатрешни работи донесе 

 
П Р А В И Л Н И К 

ЗА ФОРМАТА И СОДРЖИНАТА НА ОБРАЗЕЦОТ 
НА ПОКАНАТА ЗА НАПЛАТА НА ГЛОБА ВО МАН-
ДАТНА ПОСТАПКА И ЗА ФОРМАТА И СОДРЖИ-
НАТА НА ОБРАЗЕЦОТ НА ПЛАТНИОТ НАЛОГ ЗА 

НАПЛАТА НА ГЛОБА СО ПЛАТЕН НАЛОГ  
Член 1 

Со овој правилник се пропишува формата и содр-
жината на образецот на поканата за наплата на глоба 
во мандатна постапка и формата и содржината на обра-
зецот на платниот налог за наплата на глоба со платен 
налог. 

Член 2 
Образецот на поканата за наплата на глоба е со ди-

мензии на А5 формат и содржи два идентични приме-
роци изработени од тенка индиго хартија во бела боја 
на која податоците се испишани со црни букви (Обра-
зец број 1). 

 
Член 3 

Образецот на поканата за наплата на глоба ги содр-
жи следните елементи: 

1. Штембил на Министерството за внатрешни работи;  
2. Рубриките „ПС“ и „ПО“; 
3. Правниот основ за издавање на поканата за нап-

лата на глоба за сторениот прекршок; 
4. Место предвидено за серискиот број на поканата; 
5. Рубриката „1.Податоци за сторениот прекршок“ 

која содржи: 
- „Ден“; 
- „Час“; 
- „Место на сторување“; 
- „Опис на прекршокот“; 
- „Член од ЗБСП со кој е предвиден прекршокот“; 
- „Глоба предвидена за прекршокот“; 
6. Рубриката „2. Податоци за сторителот на прекр-

шокот“ која содржи: 
- „Име и презиме“; 
- „ЕМБГ“; 
- „л.к. бр.“; 
- „СВР“; 
- „Адреса на живеење (улица, број, место, општина)“; 
7. Напомена за обврската за плаќање на глобата за 

сторениот прекршок; 
8. Правна поука; 
9. Место за печат и 
10. Потписи на сторителот на прекршокот и поли-

цискиот службеник. 
 

Член 4 
Образецот на платниот налог за наплата на глоба е 

со димензии на А5 формат и содржи два идентични 
примероци изработени од тенка индиго хартија во бела 
боја на која податоците се испишани со светло сини 
букви (Образец број 2). 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Член 5 
Образецот на платниот налог за наплата на глоба ги 

содржи следните елементи: 
1. Штембил на Министерството за внатрешни работи;  
2. Рубриките „ПС“ и „ПО“; 
3. Правниот основ за издавање на платниот налог за 

наплата на глоба за сторениот прекршок; 
4. Место предвидено за серискиот број на платниот 

налог; 
5. Рубриката „1.Податоци за сторениот прекршок“ 

која содржи: 
- „Ден“; 
- „Час“; 
- „Место на сторување“; 
- „Опис на прекршокот“; 
- „Член од ЗБСП со кој е предвиден прекршокот“; 
- „Глоба предвидена за прекршокот“; 
6. Рубриката „2. Податоци за сторителот на прекр-

шокот“ која содржи: 
- „Име и презиме / назив на правното лице“;  
- „ЕМБГ / даночен број на правното лице“; 
- „Адреса на живеење / седиште на правното лице“;  
- „Податоци за вработување на сторителот“; 
- „Број на патната исправа“ и „Државјанин на“ со 

забелешка дека се пополнува само за странци. 
7. Напомена за обврската за плаќање на глобата за 

сторениот прекршок; 
8. Правна поука; 
9. Место за печат и 
10. Потписи на сторителот на прекршокот и поли-

цискиот службеник. 
 

Член 6 
Обрасците број 1 и 2 се составен дел на овој пра-

вилник. 
Член 7 

Овој правилник влегува во сила наредниот ден од 
денот на објавувањето во „Службен весник на Репуб-
лика Македонија“. 

   
  Бр.13.1-37336/1                              Министер 
6 јуни 2007 година                   за внатрешни работи, 

  Скопје                        м-р Гордана Јанкулоска, с.р. 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


